
MUSIQA MADANIYATI DARSLARIDA O‘QUVCHILARNING OVOZINI
TARBIYALASH VA RIVOJLANTIRISH USULLARI

Yarashev Jo’rabek To’rayevich

Buxoro davlat universiteti

San’atshunoslik fakulteti Musiqa ta’limi kafedrasi

katta o’qituvchisi, pedagogika fanlari bo’yicha doktori (PhD)
beki2009jora@mail.ru

Annotatsiya: Magolada musiga o'qituvchisi musiqa tinglash jarayonida samarali texnikani
qanday tashkil qilishi, o'quvchilarni shaxsni rivojlantirishga yo'naltirish, ularning musiqiy
dunyoqarashini shakllantirish, shuningdek, yoshlar shaxsini har tomonlama rivojlantirishga
qaratilganligi ko'rib chiqiladi.

Kalit so'zlar: musiqa tinglash, usul, mahorat, san'at, musiqa, madaniyat, shaxs, musiqiy
savodxonlik, nafislik, badiiy did, milliy g'urur.

Kirish: Musiqa madaniyati darslarida o’quvchilar ovozini tarbiyalash vokal dinamik sezgini
rivojlantirib borish muhim ahamiyatga egadir. Bunda har bir ijrochining 0‘z ovozini ma’lum
balandlikda jaranglashi, eshitish hamda boshqa kuylovchilarning ovozini ham eshitish qobiliyatini
rivojlantirib borish lozim.

O’quvchilar ovozini rivojlantirish va tarbiyalashda talaffuz yoxud diksiyaning ham roli kattadir.
Musiga madaniyati darsida qo‘shigni ijro etuvchilar uchun asar mazmunini tushunish muhim
ahamiyatga egadir. Shu bilan bir qatorda ijro etiladigan asar tinglovchilarga ham aniq yetib borishi
zarur. Shuning uchun ham darsda qo’shiqni ijro etuvchi o’quvchilar asar matnini aniq talaffuz
qilish qobiliyatiga ega bo‘lishlari talab etiladi.

Boshlang’ich sinflarda o’quvchilar mungli, sho‘x, marsh, rags, tez va ravon aytiladigan
qo‘shiglarni bir-biridan farq qilishini o‘rgnish lozim. O’quvchilar tovushlar cho‘zimi va balandligi
haqida dastlabki tushunchaga ega bo‘lmoqlari hamda nota yozuvini o‘rgnishga kirishishlari
muhim hisoblanadi. Dastlab o’quvchilar “baland” va “past” tovushlar to‘g‘risida tushunchaga ega
bo‘ladilar. Musiqa o‘qituvchisi o’quvchilar digqatini kuylanadigan qo‘shiqda ovozini goh ko‘tarib
borishi goh pastlanuvchi, ba’zida esa bir xil balandlikda saqlanib turish holatlariga jalb qilish
kerak.

Buning uchun quyidagi metodik usuldan foydalanadi:

» Oc‘qituvchi qo‘llarini yuqoriga yoki pastga harakatlantirish yo‘li bilan tovushlar balandligini
ko‘rsatadi;

» O’quvchilarga qo‘shigdagi mavjud bo‘lgan tovushlarning birin-ketin yuqoriga yoki
pastga kuylash ham mumkinligini tushuntirish magsadida tovushqator zinapoya shaklida chizib
ko‘rsatiladi.

O’quvchilarni tovushlarning xilma-xil cho‘zimlari bilan tanishtirish lozim. Cho‘zimlarning
hammasi birdan ko‘tarilmaydi. Boshlang’ich sinf o’quvchilari qo‘shiq kuylaylash jarayonida
uchraydigan chorak va nimchorak notlari o‘rgatilib boriladi. O’quvchilarning “chorak™ yoki
“nimchorak” nota cho‘zimlarini nomlarini tushunish qiyin bo‘lganligi sababli bu so‘zlarni shartli
ravishda “uzun” va “qisqa” deb tushuntirish mumkin. Birinchi yarim yillikda nota yozuvini
o‘rgnishga tayyorgarlik mashg‘ulotlari o‘tkaziladi. Ikkinchi yarim yillikda o’quvchilar birinchi
oktavaning do tovushidan boshlab, ikkinchi oktavaning do tovushigacha bo‘lgan oraliqdagi
notalarni nota yo‘llariga yozishni hamda ularning mohiyatini bilib oladilar. Shu bilan bir qatorda
skripka (sol) hamda bas (fa) kalitlari bilan tanishadilar. Tovushlar balandligi va kalit belgilarini
ko‘rsatishdan oldin beshta parallel nota yo‘li ko‘rsatib o’tiladi. Notalarning mana shu parallel
chiziqlar ustiga va oralig‘iga yozilishi, lozim bo‘lganda esa nota yo‘lining ostidan va ustidan
beshtadan qo‘shimcha chiziqchalar chizilishi tushutirildi. So‘ngra nota yo‘liga skripka va bas
kalitlari yozib ko‘rsatiladi.

Mana shu xildagi mashg‘ulotlardan keyin tovushqatorning biror bo‘lagi nota yozuviga qarab
kuylanadi.

O‘quv yilining oxirida o’quvchilar nota yozuvini qo‘llanish va qo‘shiqlarni tushunib kuylash
malakasini hosil gila boshlaydilar. Ularda musiqani tinglash va undan ta’sirlanish qobiliyatlari
rivojlana boradi. Shuni esda saqlash lozimki kelajakdagi musiqa tarbiyasining barcha asoslari

mana shu boshlang’ich sinf mashg‘ulotlaridan boshlanadi hamda o’quvchilarning musiqaviy
bilim darajasi kengayadi. Qo‘shiq kuylash uslublari — notaga qarab kuylash, tovushqator bo‘lagini
kuylash, birinchi oktavaning do tovushidan ikkinchi oktavaning do tovushigacha bo‘lgan
tovushgatorni o°z ichiga olgan qo‘shiglarni kuylash singari birinsi sinf mashg‘ulotlarini ikkinchi
sinfda davom etaveradi. Qo‘shiglarni o‘rgatish jarayonida dastlab notalarining nomlari aytiladi,
so‘ngra ular kuylanadi.

Musiqa madaniyati darslarida o‘quvchilar musiqaning ifoda vositalari to‘g‘risida tushunchaga
ega bo‘ladilar. O‘qituvchi har bir musiqa darslarida kuylanadigan qo‘shiqlarning mazmuni,
xarakteri hamda xilma-xil ifoda vositalarini o’quvchilarga anglatishi lozim.

Musiqa darslarida o’qituvchi o‘quvchilarga lad hagida ma’lumot berib boradi. O‘quvchilar
dastlab ladning eng oddiy elementlari, so‘ngra ularning tuzilishi, tarkibi, bosqichlari, xarakteri
kabi ma’lumotlarga ega bo‘ladilar. Ladning eng oddiy elementlaridan biri biror bir qo‘shigning
tugallangan yoki tugallanmaganligidir. So‘ngra qo‘shiq kuyning tugallanishida muhim rol
o‘ynaydigan tovush ya’ni tonika haqida tushuncha beriladi.

O’quvchilar altersiya belgilari — diez va bemol bilan tanishadilar. Qo‘shiglarni notaga qarab
o‘rganish va kuylash mashg‘ulotlari ko‘proq amalga oshiriladi. Solfejio qilib kuylanadigan mashq
va qo‘shiqglar aksariyat hollarda tayyorlanmasdan turib to‘g‘ridan-to‘g‘ri notaga qarab aytilishi
lozim.

Yuqorida bayon etilgan talablar fagat mashq kuylashda emas, balki asarlar o‘rgatish jarayonida
ham qo‘llanilishi talabga muvofiqdir. Shu talablar asosida maxsus vokal-xor mashqlari doimiy
ravishda olib borilsa, o’quvchilarning kuylash malakalari o‘sib borishi va ovoz apparatining
yildan-yilga rivojlanib borishi mumkin. Musiqa darsida o’quvchilarning ovozini rivojlantirishda
vokal-xor mashgqlarining yoki kuyning pastdan yuqoriga tomon harakati yoki yuqoridan pastga
tomon harakatida kuylash ham foydalidir. Chunki, bu mashqlar o’quvchilar ovoz diapazonini
rivojlantiradi va o‘stiradi. Musiqa darslari jarayonida o‘quvchilar ovozini rivojlantirish va
tarbiyalashda vokal-xor mashqlaridan tashqari qo‘shiglar muhim rol o‘ynaydi.

